
О й н а п ч а т х а н  к і з і лер :
Сергеи Иванович Богданов—МТС директоры.
Евдокия Петровна (Дуся)—анынъ ипчізі, агроном.
Глаша Соколова—МТС агрономы.
Иван Гордеевич —Евдокия Петровнанынъ ағазы.

Тура кірлезі. Туразар кірӌенъ ізік кӧрінче. Кірлес хринда 
стол паза скамьялар. Иртен. И в а н  Г о р д е е в и ч  
екамьяда одырча. Анынъ алнында столда тігде-мында ӱӱ 
урлап салған ӱреннер. Иван Гордеевнчтінъ чазы тоғызон- 
ға чағьшнабысхан. Анынъ сазы хырал-парғаи, сала пӱгӱр, 
чоохтанза, табызы тітірн истілче, че андағ даа полза, Иван 
Гордеевич тоғысха сыдамахтығ паза ачых-чарых кӧнъні- 
ліг. Авынь хулағы сала хатығ полыбысхан, аннанъар, 
ғізіненъ чоохтасчатса, кізее чағын поларға харазадыр. 
Сағам стол кистінде, хол аязындағы ӱреннерні очкизын 
тобыра кӧріп, позыиынь алынӌа тыыда чоохтанып одырча.

И в а н  Г о р д е е в и ч .  Че мынзы чарабас... 
Чох, пу ӱренекті хурт кимір-салтыр, ол ӧспес .. 
Анзы хыя парзын... мынзы андағох... Э-э, олғаи- 
нарым, олғаннарым... Мин оларға чоохтаам, 
онъарылдыра чоохтап полбаан поларӧын чізе... 
Пазох чарыда чоохтап пирерге... Мин чӱс тее 
хати чарыда чоохтирбын... Ӱрен тоғлах, толды- 
ра нимістіг, аар поларға кирек... Ағаа хоза аны 
хайраллап пілерге кирек—хайзын ӧл хумда, 
хайзын хуруғда... Жёлудьты альт алза... ол 
тоғлағас, хатығ, чахсы, холға тутса, чыл- 
бырахай ползын... Ана андағ поларға кирек.., 
Алай чистектінъ сӧӧгін алый алза...

Ізіктенъ Богданов сых-киліп, кірлесте турыбысча. Ол 
отыс часха чағыннап парған кізі, ізік нағына чӧленіп, ки- 

ріліп, ибрекізін кӧргдепче.

Б о г д а н о в .  Эх, кӱн харағы тынъ чахсы... 
Хараа, тізенъ, ӧнетін не чахаан чіли, манъат 
нанъмыр чаап парған... Син хайди сағынчазынъ, 
нанъмыр хауан кирек полза, аны ӧнетін чахығ- 
нанъ чағдырып алӌанъ туе полар ба? (Пауза.) 
Ағанъ!

И в ан Г о р д е е в и ч .  Ниме тідінъ?
13 о г д а н о в .  Дуся килбеен ме?
И в а н  Г о р д е е в и ч .  Ниме тідінъ?
Б о г д а н о в .  Дуся килбеен ме, тіпчем?
Ив а н  Г о р д е е  в и ч. Чох, чоғыл.
Б о г д а н о в .  Соколованы кӧрбеенӧксінъ ме, 

Глашаны чи?

Ив а н  Г о р д е е в и ч .  Пір дее кізі кӧрбеем. 
Кӧрзенъ, мин хаіідағ ниме идіп одырбын. Ол- 
ғаннар ағас ӱреннерін ағыл-килгенн^р. . Пио- 
нерлар... Ам, тізенъ, оларнынъ соонда ӱзӱріп, 
кӧрглеп одырбын... ГІитомниксар пирербіс... 
хайди чыырын, хайдағ ӱрентерерін оларға мин 
чоохтаам... че, онъарылысгығ, олғаннарны хай­
ди идер зе... кічіглер. . правнуктар, алай пра- 
правнуктар даа поларлар. . Мишачах, Виталий, 
Соняцах...

Б о г д а н о в .  Олар синінъ правнуктарынъ ни- 
мес, Иван Гордеевич.... Олар пасха кізілернінъ 
олғаннары...

Ив а н  Г о р д е е в и ч .  Хайди іди пасха ол- 
ганнар..? Мында хайданъ пасха олғаннар кил- 
ченъ?

Б о г д а н о в .  Син, Иван Гордеевич, пу де- 
ревняда чуртапчатханнарны прайзын синінъ тӧ- 
лінъ тіп сағынчатхан осхассынъ.

Ив а н  Г о р д е е в и ч .  Прайзы полбаза даа .. 
Че чарымы полар... Мипінъ алты оол, алты хыс... 
Оларнынъ палаларын, тізенъ, санап таа тоосп^.с- 
сынъ... Тігі деревня тастында турчатхан дубты 
кӧргезінъ ме?

Б о г д а н о в .  Хайди кӧрбеченъ!
Ив а н  Г о р д е е в и ч .  Хайдағдыр, а, улуғба?
Б о г д а н о в .  Пу арада аны пілбес кізі чох 

полир, саблығ дуб.
Ив а н  Г о р д е е в и ч .  Аны мин одыртхан 

полӌанъмын. Туредкай чаага париганда, жё- 
лудьты кӧм-салып парыбысхам.

Б о г д а н о в .  ...О-о... Ӱрдегі ниме полтыр.
И в а н  Г о р д е е в и ч .  Ӱрдегі. Ол туста 

пастагызып’солдатха парчатхан кізее хайдн даа 
ӱрен одыртып саларға кирек полчанъ—дубтынъ 
ма, алан хазынънынъ ма ӱренін... Кізінінъ чахсы 
ӱлӱзін тартсын тін .. Кибірібіс пістінъ андағ пол- 
ған... Ибде халған туған-чағыннар пілзін тіп: 
ӱренненъ агас бс-кнлзе—солдат ибзер айланар... 
Че ағастарнынъ прайзы ла сыхпачанънар... Ми 
нінъ дубым, тізенъ, пик турча. Син ниме итче- 
зінъ... Пӱӱн тынанчазынъ ма?

Б о г д а н о в .  Тынанчам. Кичее ас тарирып 
тоос-салдыбыс.

И в а н  Г о р д е е в и ч .  Санъай ба?
Б о г д а н о в .  Санъай. An-арығ иде. Амды 

пістінъ саназығлар пасталар, ананъ ремонт— 
итченъ ниме кӧп ам даа. Машиналарнынъ за­
пасной частьтарына склад пудірербіс. Кирпич- 
тенъ. Тас склад, Иван Гордеевич.

Ив а н  Г о р д е е в и ч .  Тас .склад—ол чахсы.
Б о г д а н о в .  Піс позыбыстынъ МТС-ті рай- 

онда пастағы орынға сығарарғд хынчабыс. Тоғыс 
кирегінде піс... пастағы орынға чит-парғабыс, 
че хозяйство саринанъ ам даа чиікелекпіс. Ух! 
Хозяііствоны мин апар-сыхсам!

Ив а н  Г о р д е е в и ч .  Хозяйство —ол чахсы 
кирек.

Б о г д а н о в .  Дуся, тізенъ, ам даа чоғыл. 
Ағаа даа агрономияда ізіг киліс тур .. Искен 
дее поларзынъ?.. Ағас ӧскірченъ кирекке кірче. 
Позы сурынып алган.

Ив а н  Г о р д е е в и ч .  Ағас ӧскірері — ол чах- 
сы кирек.

Б о г д а н о в .  Че, синінъ прай даа нименъ 
чахсы. Квас ізерінъ килче бе, ағанъ?

Ив а н  Г о р д е е в и ч .  Ниме тідінъ? Квас па? 
Хая, агыл.

Б о г д а н о в .  Амох ағыл-килем. (Плрыбысча.) 
Ив а н  Г о р д е е в и ч  (позынынъ алынча). 

Ниме хомайдыр за! Амыр, чахсы чуртас. Хайдар 
даа кӧрзеиъ, прай чирде кізілер тоғынғлапча- 
лар, ӧрчіліглер, уғаа тынъ наукаа хынчалар... 
Чыл сай наа машиналар сагынып тапхлапчалар. 
Хайдаг ла ннме олар сагынып таппинчалар! 
Кӧріп, танънапла-одыр оларны...

Дуся кірче. Ол чиит нпчі. Чайғы пальтольіғ, улуғ тууп 
сумка тулыа-салған.

Д у с я .  Ух! (Суяказын скамьяга салып, 
одыр-салча.) Чадап ла читчікпін... Ізіг... Стан- 
цияда матап кӧргледім, машина даа, ханъаалығ 
кізі дее таппаам. Чазағ килерге килісчік. 
Серёжа ибде бе?

Ив а н  Г о р д е е в и ч .  Ниме тідінъ?.. Э, Се­
режа ба? Ибде, сині лесурглады.

Д у с я  (сумказында ниме-де ходырып.) 
Сыйых, аганъ... Мына... Нанчых.

И в а н  Г о р д е е в и ч .  Че-че, кӧрчезінъ... 
Хайдағ ачых-чарыхтыр.

Ду с я .  Кӧрзенъ, хости кӧлген ӱс ат хоостал- 
партыр.

И в а н  Г о р д е е в и ч .  Кӧрчем. Спасибо, 
палачаам...

Д у с я .  Андағ нанчых—ам асхынах учрапча. 
Амды пір дее кізі тамкы чыстабинча.

И в а н  Г о р д е е в и ч .  Ана анынъ ӱчӱн мин 
чииттерге тарынадырбын. Ыс ла пурлададырлар... 
Э.., син ағаа тамкы урыбох-салған осхассынъ!'

Ду с я .  Городтанъ, Москваданъ алған тамкы 
ол, ағанъ.

И в а н  Г о р д е е в и ч .  Андағ полза, тамкы 
чыстачанънар ам даа пар полтыр ноо, я!

Ду с я .  Пірее-пірее учрапчалар.
Ив а н  Г о р д е е в и ч .  ^Сайдағ ла ни... (Там- 

кыны сімціктеп-алып, чыстап корне.)
Тураданъ, кувшин паза кружка тудына, Б о г д а н о в  сыхча.

Б о г да н о в. О! Кӧрзенъ, мында одырғанын .. 
ибзер килбинче... Мин, тізенъ, аны сахтапчам... 

Д у с я .  Серёжка, мин синненъ хорыхчам. 
Б о г д а н о в .  Минненъ хорыхчазынъ ма? 
Д у с я .  Я, синненъ.
Б о г д а н о в .  Хайди полып?
Ду с я .  Хорыхчам. Азахтарынънанъ топла- 

дып, мунзурухтарынъ хыланънадарзынъ.
Б о г д а н о в  (хатхырча). Хачан мин сині 

іди азах-холнанъ хорғытхам? Сағызыма даа 
кир-полбинчам... Городха чӧріп ахчань тооза 
тудын-килдінъ ме?

Ду с я .  Тооза.
Б о г д а н о в  (ӧнетін хорғыстығ кӧріп). 

У-у, кӧрбессер бе зе минінь ипчім хайдағдыр!

Амох мин аны хол-азахнанъ... (кувшинки 
столга тургыс-салып, Цусязар чагыннапча.)

Ікіэі дее лучахтазыбмсчалар.
Ив а н  Г о р д е е в и ч .  Апчхн!
Б о г д а н о в .  Хазығох чор!
Ду с я .  Хазыгох чӧр, ағанъ!
И в а н Г о р д е е в и ч .  Чахсы а л гы стаи чам.
Б о г д а н о в .  Че, кӧзіткледек, ниме садып 

ал-килдінъ?
Д у с я .  Тӱрче, тохтадах. Аида сага да а сыйых 

парох. Че іди дее полза, турче тохтадах. Паста- 
ғызын киректіг нимеденъер. Ой, хорыхчам!

Б о г д а н о в .  Пазох хорығыбыстынъ ма?
Д у с я .  Пазох хорыгыбыстьш.Сынап таа полза, 

миніиъ хабарым сага чахсы ла нимес.
Б о г д а н о в .  Маға ба? А сага чи?
Д у с я .  Мака даа... Позым даа нілбинчсм... 

Чох, мага —чахсы.
Б о г д а н о в .  Хайди іди пол-парча за? Чир 

ӱстінде андағ ниме чоғыл... Саға чахсы ниме, 
маға даа чахсы полар.

Д у с я .  1ди бе? Андаг полза ис пеер. Рай- 
онда совещание полған. Ағас одыртчанъ паза 
питомник итченъ чирні чарарданъар. Пістінъ 
районда—ағас одыртчанъ станцнянынъ дирек­
торы минмін. Утверждение килібіскен.

Б о г д а н о в .  Агапъ!.. Иван Гордеевич!.. Кор- 
дек, директор килтір... Синінъ внучканъ ағас 
станциязынынъ директоры, анынъ ирі, тізенъ, 
МТС директоры... Ибре хринанъ днректорлар ла

полғлабыстылар. Андағ нимеденъер, сйн, 1-урец- 
кай чааға парчатханда, искезінъ ме?

Ив а н  Г о р д е е в и ч .  Тохта, тохта... Холла- 
рынъ аар-пеер пулғаглаба, ӱрениерім тӧгібізер- 
зінъ. Директор полғлаичатханынъарға мині тынъ 
даа танънат-полбассынъ... минінъ аннанъ даа 
пӧзік внуктарым пар.

Ду с я .  Совещание иртіп парған. Карта ми- 
ні-нь холымда... Ағанъ мында, хричапнда чарир 
ба картаны чазып аларға?

Ив а н  Г о р д е е в и ч .  Минінъ ӱреннерімні 
мында путхастырғлап салдынъар...

Ду с я .  Чох, мин сиберли... (Сумказынанъ 
сығарып, сіполда лист чач,ын часча.) Мына!

Б о г д а н о в .  Нимедір пу?
Ду с я .  Схема. Мында пістінъ райочда хайда 

ағас одыртылары, хайда ағас стаициязы полары, 
хайда питомник полары кӧзіділче...

Б о г д а н о в  (хол сабызып). Че, анзы сне- 
циальнай кирек.

Ду с я .  А снн чахсылаан піліп ал...
Б о г д а н о в  (кӧрче). Л\гм... мынзы гііди 

п ірар полтыр. . Чар хастада... Чахсы... Северо- 
востоксар алдыра парча .. Мыпда ас тарычанъ 
мир ноза...

Д у с я .  Кӧп нимес хабыл-парча. . Анда сас- 
тығ чир, аястығ нимес... Піс, тізенъ, састы ху- 
рударбыс, мыидағы сабынды чирі алғып парар... 
Кӧрчезінъ ме?

Б о г д а н о в .  Орта. Мынзы наа туғлар ба?
Д у с я .  Наалар.

ю



Б о г д а н о в .  Че, че... Тохта!.. (Картазар 
мӧкейіп тынъ кӧрче.) Мин мында гынъ на 
чахсы онъарыл-полбиньбыстым... Мында ағас 
полосазы хайди иртерзе? Пӱдіріглер арали парар 
ба?.. алай... Кӧрзенъ, чолда одыртылыбох пзр- 
тыр... Мында минінъ МТС-ім ноза!

Д у с я .  Мин аны саға чоохтапчам чізе.
Б о г д а н о в .  Син ниме чоохтапчазынъ? Сим 

nip дее ниме чоохтабинчазынъ... Картанъны ла 
туда пирдінъ, че... аны хайди потіп алчанъ?

Ду с я .  Аны піди піліп аларға кирек... МТС 
сӧӧде тартыл-парыбысхан... Мында тӧртче га, 
алай аннанъ даа кӧп не танъ... чарнынъ хазы- 
чаанда. , полосалариынъ, тізенъ, санъай орты- 
зында... Онъарылысгығ ба? Пу полосаны ӱзі- 
біссе—і з і г , хуруғ чиллер, кӧзенекке ле кірген 
чіли, сабарлар, полосаны ӱзерге чарабас... Іди 
полғанда, МТС-ті кӧзірерге кирек полча. •

Б о г д а н о в .  Си и хайди сағынчазынъ?МТС— 
ол велосипед пе саға? Одырып-алып, чӧрібі- 
зерге? Мында туралар, гаражтар, складтар.., 
мастерскойлар, электростанция, станоктар, ма- 
шиналар.., хозяйство... хайдағ ниме анда сірер 
хоостағлап салғазар?.. Кем аны хоостаандыр?

Д у с я .  Мин.
Б о г д а н о в .  Позынъ ма?
Ду с я .  Пу минінъ планым. Ол утверждаться 

нолыл-парған.
Б о г д а н о в  (ӱр нимес тапсабин ирт- 

кен соонанъ). План, хайдағ-да ниме чіли,кине- 
тін чоғартын тӱс-килген, я.

И



Д у с я .  Чох, кинетін нимес. flic прай ыо- 
миссиянанъ пір ай тоғынғабыс, nip ай аннанъгр 
сағынғабыс. Сшіі лес хыгырғпнохпыс, че саға 
хацан даа манн чох ла поладыр... алай ба хышш 
чох па...

Б о г д а н о в .  Сип миннемъер дее сағынға- 
зынъ ма?

Д у с я .  Мин сииненъер паза позимййнтар 
сағынмасха кӱстенгем. Мин ӧн киректенъер 
сағынарға кӱстепгем: пӧзік урожлйлар ӱчӱн паза 
природчны хубулдырар ӱчӱн, хайдағ ниме кирек 
поларыпанъар сағынғам.. Районда даа минип 
чаратханнар Іди кирек полча.

Б о г д а н о в  (улуғ  хаалағнанъ хыя пасты- 
рыбызып, ананъ айлан-килче). Мин... Дуся, ир- 
кем... синінъ позынънанъар ла сағынганынъны 
сизінчем...

Д у с я .  Позымнанъар ба?..
Б о г д а н о в .  Я, я... син тик ле пу планна- 

рыпъны минненъ чазырбазынъ... Планны пасха 
даа он ьдайнанъ пӱдірерге чарир полған, че сині 
ол сидік, толдырарға аар нимелер ле тартхаи- 
нар, позынъа ла хынып... Мына, кӧрмъер піс 
хайдағбыс!.. Піске nip ниме дее аястығ нимес, 
прай кӱсті салып сіренібізербіс, піс ирібісненъ 
хырыс-саларбыс, піс Степаны хамахнанъ даа 
тобыра саап парарбыс... Эй, чоннанъ, турғланъар! 
Тала, изе, тӱнъдер! Пірсін пірсінінъ ориына... А 
пимее киректір ол? Ноо кирек оларны пірсін 
пірсіпінь орпына турғызарға, хачан хайзы- 
нынъ даа позынынъ орны парда?

Ду с я .  Ол сын нимес, Серёжа... син мині 
тынъ хомзындырчазынъ... Оларнынъ ікізін дее 
пір чирде полғызарға чарабас... Синінъ машина- 
ларынъ прай чирде ойласчалар, оларны прайзын 
хадартаа-полбассынъ, наа одыртхан ағазыӌах- 
тарны типсеглеп саларлар... Кізілер дее аар- 
пеер ибре чӧрглепчелер, полосада іди чарабас...

Б о г д а н о в .  Ибіртін иртіп чӧрерге чарир!
Ду с я .  Кӧрдек картазар, хайданъ ибіртін 

чӧрерзінъ?.. Пір хринча суғ ахча, пасха хринда, 
тізенъ, алты километрғн чағын аал тартыл-пары- 
бысхан, аннанъ андар хыралар!.. Районда инъ 
чахсы чир. анда ағас одыргарға чарабас. Син 
хайда андағ посха хынчатхан миме сдғынып 
алғазынъ? Минінъ сағызым ам даа хомай ни­
мес... Синненъ оч пис километр ортах чуртирға 
маға чахсы тіп сағынча іынъ ма... Маға читре 
низы илееде ырах чи .. Арса, ӱс-тӧрт кӱннінъ 
аразында пір ле хати тоғазарға киліс-турар.

Б о г д а н о в .  Андағ ба? Ӱс-тӧрт кӱнде пір 
хати ба? . Санъай даа тоғаспаз і чарир.

Д у с я .  Сала даа уяттах... Ол сӧлеен сӧсте- 
рінъе соонань ачырғанарзынъ.

Б о г д а н о в .  Гллша Соколова чи?.. Нимее 
ысхам мин аны?.. Hoc МТС ӱчӱнтурыс-полбаан?

Ду с я .  Чоохганған, хысхырған даа... Че 
мнынъ чоохтаанынанъ чаратпааниар. Кӧрзенъ, 
Серёжач іх ,. син андчғ орында поларзынъ, хайда 
хачанох поларға кирек полган... Мин мында 
ӧнетін ибре синп салғам... Мынзы сннінъ обслу­
живать нолчатхац ои тӧрг колхозтарынъ... Сағам

син позынъ чарға хыстыр-салғазынъ .. Амды, 
тізенъ, районнынъ обслуживаниезінінь ибре 
хринда поларлар... Мына ол участок... .Улуғ, я? 
Хости Бузинка аал, оларнынъ водопроводы пар, 
аны позынъа читіріп атарзынъ, суунъ пар- 
полар...

Б о г д а н о в .  Мында даа чалаас орын!
Д у с я .  Чалаас па? Че, полза даа чи? Ас 

кизер тусча читкенцё, ам даа ікі ай чарым.
Б о г д а н о в .  Я!.. Пу айларда, тізенъ, пістінъ 

итченъ пимебіс тее чоғыл ба!.. Машиналар 
ӱреглебіскен, улуғ ремонт идерге кирек, запас­
ной частьтар ағыларға областьсар парарга кирек. 
наа механизмнар алары, инструмент хоза аларға 
килізер, механизаторлар курзы иртірері nic- 
тінъӧк мойныбыста, ас тоғызынынъ планы, кол- 
хозтарнанъ саназары, отчёт доклады пазарға, 
политический тогыс—прай ол нимелер постары 
ла тигірденъ тӱс-килбесгер... Ағаа хоза, мынд і 
піс туралар саяғлирбыс, ол тураларны наа чир- 
зер тартарға килізер...

Д у с я .  Тураларны сайирға кирек чох...
Б о г д а н о в .  Кирек чох па?
Ду с я .  Чох. Синінъ конторанъ, улуғ склад 

паза кізілер чуртапчатхан тура халарлар. Анда 
агас станциязы полар. Анда мин полам.

Б о г д а н о в .  А!.. Син ме?..
Ду с я .  Я. Че, ӱс-тӧрт кӱннінь аразында nip 

ле хати тоғазарбыс тіп сагын ма, аны мин ой- 
нап ла чоохтаам... Пістінъ машиналар пар, тогы- 
зыбыста даа чӧрісте кӧп- поларға килісче
И



минінъ дее, синінъ дее... Ибде пір к$’нде ікілер 
хати даа пол-турарға чарир.

Б о г д а н о в .  МТС чн, авдағда, чылгыстар 
алтында полар... Тьфу!.. Андағ даа ниме сағы- 
нып аларға кирек чізе... Ол ӱрег ноза... 
Районға ӱрег...

Ду с я .  Холларңы пос салынып одырза, 
конечно, $>рег полар... Че план кізілернінъ іди 
холларын пос салынып одырарларын кӧре 
иділбеен...

Б о г д а н о в  (стол саап). Іди полбас!
И в а н  Г о р д е е в и ч .  Че, пркем, ӱрен 

тоолапча...
Б о г д а н о в .  Іди полбас! Районзар мнн позым 

парам! ( Туразпр чӱгӱрібісче.)
Д у с я .  Кӧрдінъ ме, ағанъ... Азахтарынанъ 

даа топлатгы, холларынанъ дза хыланьнатты.:.
И в а н  Г о р д е е в и ч .  Мин чахсы истіп пол- 

бадым... Хайдағ ниме полды? Чиит чоннарнынъ 
тартысханы—оларға ӱтертініе ле моза... Мин 
саға кӱскӱзіне ӱрен пилетепчем. . Дуб, ясень, 
санъыс, жималость...

Д у с я .  Спасибо. . Син аны питомниксар пн- 
рібіс. ГІіс ӱренненъ тараан ағастарны одыр- 
тарбыс.

И в а н  Г о р д е е в и ч  Чазым сала асхынах 
полған полза, мин сірерні ӱгредерчікаін. Ағас 
одыртарына ӱгренмеен дее иолз&м, опыдым 
пар. Аал тастындағы дубты кӧргезінъ ме?

Д у с я .  Мин синінъ ол опыдынъны пілчем, 
аганъ. Ол нір ле кізінінъ кирегі полган. Амды,

тізенъ, ағасты миллионнанъ одыртарбыс... Прай 
чон полызар.

И в а н  Г о р д е е в и ч . ' Анзы андағ... Минінъ 
дее чӱреем хайнап сыхты киреен туста. Кӧрче- 
зінь пионерларға командир полчам... Оларнынь 
ағас аразындағы вожатайы чіли... Апчхи!

Б о г д а н о в  (кепкалығ, полевой, сумканы 
инъьіне арти кизіп, тураданъ сых-парирып.) 
Хнзых чӧрі

Ду с я .  Хазыгох чӧр, ағанъ!
Ив а н  Г о р д е е в и ч .  Чахсы алғыстапчам.
Б о г д а н о в  (кірлес хрина одьірча). Мин 

Гавриловсар сығдыратхам, амох машина ызар. .
Д у ся. Хырыс-табыс идерзінь ме?
Б о г д а н о в .  Ноға?.. Мин тыстаныстығ кізі- 

бін... Минінъ хырыс-табыс идерге киреем чоғыл 
Мнн чарыда чоохтим. Глаша Соколова чарыда 
чоохтап полбаан иолза, мин полам. Мин оларға 
киректінь прай хрин чарыда чоохтап пирем: 
МТС хайди поларын паза ас тоғызы тузында ол 
ниме идерін. Пір программаны толдырып, пас- 
хазын сайбирға чарабас.

Д у с я .  Конечно. Ікізіндеетолдырзрға кирек.
Б о г д а н о в .  ДАашиналар ачых чирде... ту- 

бан, нанъмыр... механизмнар таттағлап парар, 
инструменттарны чідірглеп саларбыс, кізілер 
тарағлабызар — учу-пазын даа таап полбассынь... 
Че ноо ннмее чоох идер?.. Кічіг палаа даа піл- 
дістіг... Хайди сірер чарадығ иткезер?

Ду с я .  Сип читре дее истерге хынминча* 
эынъ...

Б о г д а н о в .  Истерге дее хынминчам!.. Истіп 
полбинчам!

Ліогор куӱлеені истілче.

Мына машина читті. (Кірлестенъ тӱсче).
Мотор кӱӱяеені тохтап парча. Г л а ш а  С о к о л о в а  кире 

чугур-килче.
Г л а ша .  Кирек киліс-парған, Сергей Ива­

нович... Фу!.. Майыхтаа-парчыхпын...
Б о г д а н о в .  Городтанъ кӧні пеер бе?
Г л а ша .  Кӧні пеер
Б о г д а н о в .  Хайди сірер,Глаша, пістінъ кирее- 

бістін ь 5>ЧӰН турыс-полбаазар?.. Ноо нимее піс 
сірерні МТС-тенъ представитель идіп ысхабые.

Г л а ш а  Мин турыспіам ма?.. Мин ме?.. 
Мипінъ табызым даа харыл-парған... Че, сынны 
чоохтаза, Евдокия I Іетровнонын ь доказатель- 
стволары уғаа кізі ізендірістіг полғаннар, мин, 
тізенъ, тнмненмеен полғам, хысхырыснанъ мында 
ниме ит-полбассынъ .. ІІрайлары пір ӱнненъ 
чоохтан-сыхханнар: Евдокия Петровна —дирек- 
торньінь ипчізі, анда анынъ позынынъ хозяй- 
ствозы, ағаа ниме ндері кӧрінче тіп... Сыиап ол 
станцияны кӧзірерге чаратча полза, кӧзірер 
онъдаіі пар полча полар тіп... анань чарадыг 
сығарыӧысханнар. Мин городта халыбызып,



Д у с я .  Алыстырыбысхан ма?.. Андрей Михай­
лович алыстырыбысхан ма?

Гл а ша .  Резолюцияны мин кӧзіре пазып 
алғам, амох хығыр пирем.

Д у с я .  Хайди іди пол-парды за?.. Хачан мин 
анынанъ чоохтасханымда, ол чаратхан...

Г л а ша .  Мына резолюция.. (Хыгырча.) 
„Дубинскай МТС-ті кӧзірер сурығны чарада- 
рын (Гганциянын ь коллективіне позына пирерге. 
Сынап МТС, наа чирге кӧзііт, nip чыл планын 
голдыр-полбас полза, паза имуществозын тол- 
дыразынанъ хайраллап полбас полза, андада 
кӧзерін nip чылға тохтат-саларға чарир“.

Б о г д а н о в .  Хайди?.. Пір чылға ла тохтат- 
саларға ба?

Г л а ш а .  Че пір чыл пазынанъ анда кӧрі- 
нер... Мин сағынчам кирек килісче тіп. Амды 
общай чыылығ чыыбызынъар, табраанча піс акт 
пазыбызарбыс, танъдох мин аны городсар апар- 
килем.

Б о г д а н о в  Конторазар парып, Гавриловха 
чоохтанъар, кізілер ысхлабыссын, позынъар теле- 
фоннанъ бригадирларны, трактористтарны, меха- 
никтарны чыыбызынъар...

Г л а ша .  Че-е! Андар даа, изеннер, Иван 
Гордеевич... Анымчохтар!.. (Сых-парчрып, Ду- 
сяға.) Че, Евдокия Петровна, тарынманъар... 
Хайди даа полза, кирек пістиненъ полар...
(Парыбысча).

Д у с я .  Сынап пір чылға тохтадыбысса, 
піс ағас одыртарып срок алнында толдыр-
J8



I

саларға алған обязательствобысты толдыр-пол- 
бин саларбыс...

Б о г д а н о в  тапо.биыча.

Смніненъ чоохтасчам...
Б о г д а н о в  тапсабинохча.

Анзы ла чнтпеенуік!.. Маға анзы даа чох 
ачырғастығ... Э, сағысха киріп алдым... Сыйы- 
ғынъ алып ал... (сумкаданъ галстук сығарча.) 
Синіиъ хынчанъ галстугынъ, наа костюмнанъ 
кизерге.

Б о г д а н о в  холыыанъ галстукты хыя тастабысча.

Хомай!
Г л а ш а н ы н ъ  т а б ы з ы .  Сергей Иванович, 

нинче часха чыырға?
Б о г д а н о в .  Он торг часха. Сағынъар, мин 

сірерненъӧк парим... (Иван Гордеевчч пас- 
килче.) Иван Гордеевич, внучканъа, Дусяға...
(Дусязар кӧзітче), ағаа чоохтанъар, мин МТС- 
те хонам, ибзер иртен не айланам... Пілдістіг 
бе?

И в а н  Г о р д е е в и ч .  Чох, пілдістіг нимес.
Б о г д а н о в .  Мин тіпчем, иирде ибзер килер 

тіп сахтабазын.
И в а  н Г о р д е е в и ч. Чох, пілдістіг німес.
Б о г д а н о в .  Че, сірерненъ дее!(/7а/7ыбысч«.)
Ду с я .  Кӧрчезер, ағань, піс Серёжанаиъ 

хырызыбысгыбыс.
К ӧ з е н ь е .

Иир по.іыӧьхіы. И в а н  Г о р д е е в н ч г і в ч, орнынла 
д у с я  одырча. Столда чічыннар, папкалар, ічёгта.і чаг- 
хлапчалар. Дуся ннме-ле пасча. Ағас таяьып, Иван 

Гордеевич кір-килче.

И в а н  Г о р д е е в и ч .  Пу олғаннар уғаа кӧй- 
тіктер... Алёшка оларны устап пастапча, сол- 
бын... Ӱренні питомникка чыыпчалар, андар 
пирер алныида. тізенъ, минзер ӱзӱргірерге 
ағыл-салчалар... Анзын даа ортох итчелер чізз. 
Ноға ибде одырчазынъ?

Ду с я .  Сметаны сыныхтапч ім. Сағамох пазох 
городсар парим.

И в а н Г о р д е е в и ч. Ниме тідінъ?
Ду с я .  Городсар парарға чӧрбін.
Ив а н  Г о р д е е в и ч .  Хараағызын ма?
Д у с я .  Кирек полча.
Ив а н  Г о р д е е в и ч .  Мин пӱӱн сздта узир- 

бын. Тулупнанъ чабыныбызам. Турада аар уғаа, 
уйғу даа килбинче. Серёжа килбеен ме?

Ду с я .  Чох. Чоохтаан хайза — иртен не 
килем тіп.

И в а н Го рд е е в и ч. Хомайох кирек. Хырыс- 
табыстар чахсаа ағылбинчалар. Алында даа 
ӱреен Анюта, мага чоохтачанъ,—мин ол туста 
кізі алгалах полғам,—анынъ апсағынынъ тунъ- 
мазы, Максим пірсінде ипчізіненъ миске терерге 
партырлар. Кӧрзелер ағас тбзінде монах одыр- 
салтыр, салаазынанъ чирзер кбстепче... Ниме 
идіп одырзынъ?—суртыр Максим. Монах, тізень, 
сыньрос табыснаңъ рандырча: „Д\ында арлыг



ііс кӧм-салған чатча". — Сынап па?-тлнънагіча <5а 
хаіідағ Максим,—че хазаань, хазып алган 
нимені орта чзра ӱлезерге ползын... .Монах, 
тізенъ, харағынаіп- сыгыныбызып, чіт-чӧрібіскен.

Д у с я .  Кем чіт-парған?
И в а н  Г о р д е е в и ч .  Монах чпе, паза кем 

поляр... Ол іди монах полып кӧрінібіскен.
Д у с я .  Кем „ол“?
И в а н  Г о р д е е в и ч .  Айна, арығ нимес кӱс.
Д у с я  (хатхырча). Ах, агачаанъ, маға 

оланъай даа аар полча, син, тізенъ, кӱлкӱстіг 
ннме чоохтапчазынъ.. Кізінінъ к5?зі пар, ат 
кузі пар, электрнчествонынъ... Че айна, арығ 
нимес кӱс чоғыл. .

И в а н  Г о р д е е в и ч .  Амды-да чоғыл, галас- 
пннчам. Алында полған тіп чоохтидырлар.

Ду с я .  Аидағ ниме хачан даа полбаан.
И в а н  Г о р д е е в и ч. Мин дее ідӧк сагына- 

дырбын. Че нымахтанъ сӧсгерні хыя тастабыс- 
пассынъ, Максим ипчізіненъ, ол нимені хазып, 
кӧрзелер — nip хапха толдыра червонецтар пол- 
тыр, иблеріне ағыл-килгеннер, андох хырызы- 
бысханнар. Ипчізі городсар, палаталарда чур- 
тирға параанъ тіпче, ирі, тізенъ, —чох мин тер- 
бенпӱдірерге тіпче... Уғаа тынъ хырысханнар, -  
алтыннарын ӱлезіп аларға чарат-салғаннар... Ікі- 
зіненъ хапха тыыныбысханнар, кӧрібісселер— 
червонецтары чоғыл, хапта, тізенъ, уғзал-пар- 
ған ідіс-хамыс ла пол-партыр... Кӧрчезінъ, 
хырыс-табыс ниме ит-салча.

Д у с я .  Ол иргідегі нымах ноза, ағанъ.

Ив а м Г о р д е е в и ч .  Нымах чізе. (Ӧдьірыіі 
очкиларын кпсче.) Мындз кӧрдек се, пу очки- 
ларнынъ оправазы хайдағ сілігдір?.. (Дуся, 
чоохтанмин, сагысха тӱзіп одыр.) Пылтыр 
городтапъ писательница килген, мині ле ибіріп, 
нымах ла чоохтадып, иргі нымахтарны чоохтап 
одырчам, ол киигачағына пазып одырча. Ананъ 
парыбысхан. Соонанъ ӱр ниместенъ пу опра- 
ваны ызи пирген. Чахсы, я?

Ду с я .  Сип, агапъ, ол ирг! нымахтарны чоох- 
таанча, минин истіп ал. Синінь нымахтарынъ 
хачан-пурун ирткен нимеденъер чоохтапчалар, 
мини — мыннанъ мындар полар нимеденъер 
чоохтир. Пірее-хайдағ государствода чоннар 
чуртаптырлар, чуртастары чырғаллыт полтыр- 
лар...

Ив а н  Г о р д е е в и ч .  Нымахтынъ тоозыл- 
ганы андағ поладыр, сии, гізенъ, іди пастапча- 
зынъ... Алай соонанъ пастап аларға хынчазынъ 
ма?

Ду с я .  Соонанъ гіастирға. Сип тоос-салға- 
зынъ, мин, тізенъ, пасталғанын. Аннанъ андар- 
хызын чоохтирға.

И ван  Г о р д е е в и ч .  Че-че... Чоохтап одыр!
Д у с я .  Кізілер чырғастығ чуртапчатырлар .. 

Че ол странада тынъ удаа ізіг, хуруғ чил пол- 
чанъ полтыр. Ол чил чирні хурудып, суғларны, 
кӧллерні соолдырча, тамахха, ӧзімге улуғ ӱрег 
итченъ полтыр... Ағас пӱрлері сарғалып тӱс- 
ченъ, чирнінъ почвазы ізіге чара тартылып, 
тобрах полчанъ, чилге хаптыртып табрах талай-

кбллерзер 'ЬіСталчанъ, Почва хомай пол-парчайъ. 
Анынъ сылтаанда хуруғ чыллар полыгт, ас тал 
сыхпаӌанъ полтыр... Кізілер ол хыялдэнь хайди 
озып аларынанъар тынъ кӧп сағынғаннар. Нин- 
че-нинче чӱс чыллар нртіпчетченънер, чоннынъ 
чуртазы ідӧк ле халып одырчанъ... Че хачам 
кізілер постарынынъ сын кӱзін піліп алғанда, 
паза худайға киртінерін тохтадыбысханнарында, 
nip хыйға сағыстығ кізі оларға чӧгі пирген:учё- 
най законнар хоостыра прай странаӌа узарада 
чолахти ағастар одыртып-парып, ізіг, хуруғ 
чилнінъ чолын тулғабызарға. Мында ит-полбас, 
кізі кӱзі сыдабас ниме чох полған, че тынъ 
кӧп тоғынарға кнрек полған... Он пис чылнынь 
аразында кізілер ағас одыртып аны маннап, 
харазып ӧскіргеннер... Хуруғ чил кӱстеніп, 
сіренче, че хости, ынағ турғлапчатхан ағастарны 
тобыр-полбин, тарада саптырып, паза парчанъ 
чирі чох, тигірзер сығып, пулуттарны хосгап 
сыххан... Пулуттар, тізенъ, пір чирге чыылып, 
чирзер кӧнектенъ не урған чіли, нанъмыр чаап 
турған... Анынъ сылтаанда, чир сыхтығ, пай 
полый, хачан даа полбаан астар ӧскеннер...

Ив а н  Г о р д е е в и ч  (тамкы чыстап). 
Адыр тохтадах... хайдағ ниме син маға чоохтап 
паризынъ? Ол хайдағ нымах полчанъ? Ол ағас 
ӧскірченъ Сталин арғыс кӧзіт-пирген план ноза.

Д у с я .  Пу чи, ағанъ, нымахтағы ла осхас 
план нимес пе?.. ІІурунғыдағы прай хыныс- 
тығ нимелерні сағынып алдах... Иван Царевич 
пос учухчанъ кибістіг учух-парир... Ам кӧр-

зенъ—пістінъ пос учухчань кибістер тигірде 
толдыра учуххлап чӧрчелер!.. Иван Царевич, 
хулағын чирге чапсыра салып, хай-хай чирде- 
гі, читі там чирдегі нимені истіп-тур... Пожа­
луйста радио включать полыбызынъар. чирге 
чат чбрерге кирек чох. Иван-Царевич Жар-хус- 
ты хаптанъ сыгар-килгенде, хараигызы к у нӧрте 
осхас чарых пол-иарған. А піске хап таа, хус 
таа кирек нимес. выключательны ла толгабыс!.. 
Синінь пурунгыдағы нымахтарынъда хайдағ да а 
танъпастыг нимелер полза, амды пістінъ чурта- 
зыбыста учпапчалар... Нымахтардағы сагынғап 
нимелернінъ ӧні читті - пістінъ чирге сын ниме 
читкен, прай чоннынь тинъ полчатханнары, во- 
лязы, гордозы, достоинствозы читті, праіі чон- 
нынъ Родиназына хынчатхан хыныстарын ні-.;- 
махта даа чоохтап полбассынь... Родиназыныиъ 
часкалығ чуртазыиынъ ӱчӱн, чон пір дее нимее 
аянминча---тоғкзынынъ істенізін дее, позы- 
нынъ ханын даа... Ол хайда-хаіідар улуғ город- 
тар пӱдірче, ахчатхан суғларны пасха орынча 
ағыстырча, састығ чирлерні хурутча, чир ал- 
тынзар тиренъ кірче, тағларны ориынанъ тиб- 
ретче... Ол нымахтагы ла осхас план ідӧк чур- 
тасха кіріп одырча.

И в а н  Г о р д е е в и ч .  Сын!

Б о г д а н о в  кірче.

Б о г д а н о в  (хыя кӧрглеп). Мында хайда 
галстук тусчік се?

Д у с я .  Ол галстукты пу синге читре анда 
чадар тіп сағыпғазынъ ма?

Б о г д а н о в .  Хай, пирдек!
Д у с я .  Сип минінъ сыйыгым аларга хын- 

маазынъ.
Б о г д а н о в .  Че, пир!
Д у с я .  Пирбеспін.
Б о г д а н о в .  Сыйығынъ алчам. Спасибо.
Д у с я .  Хайди сип... чахсы полыбыстынъ? Ах, 

мин ундуптаа-салтырбын... Аганъ!
И в а н  Г о р д е е в и ч. Ниме тідінъ?
Д у с я .  Сурдах аннанъ, ноға ол нан-килді? 

Ол иртен не килем тіп чоохтабаан ма за.
И в а н  Г о р д е е в и ч .  Ниме тідінъ?
Б о г д а н о в .  Дуся... Че, чидер саға... Кӱл- 

кӱстіг дее...
Д у с я .  Уғаа кӱлкӱстіг. Че ағамны пастыра 

чоохтазарын мин сагынып таппаам.
Ив а н  Г о р д е е в и ч .  Эх, оолғым, хайди 

ніди син праіі хызарып, ӱгдереп парғазынъ? 
А\ылчадань на сыххан осхассынъ...

Б о г д а н о в .  Пис час заседание полған... 
Мылчадағыданъ даа артых тирлирзінь... Амды 
городсар парарға кирек.

. Ду с я .  Ағанъ, сурдах аннанъ ннмее ол го­
родсар парча...

Б о г д а н о в .  Сии анзын тохтат-сал, Дуся, мин 
позым даа чоохтап пирем сага... Пісгінъ чыы 
лыға парған ползанъ...

Д у с я .  Кізі кӧзіне ікӧленъ хабызыбысса- 
быс хомай поляр, аннанъар мин парбаам. Кізее

ле кӱлкі поларзынъ, тузазы чох полар... Иіди 
дее кӧрінче сини асханы... Мин сірернінъ 
чарадиинъарны азнадох пілчем...

Б о г д а н о в .  Мына ол чарадығны мин го- 
родсяр апярарға... Чыылыгнынъ протоколын...

Л у с я .  Паза ысчанъ кізі чоғыл ба?
Б о г д а н о в .  У луг киректіг сурыг, полым 

пар-килерге итчем.
Ду с я .  A-а... Андреи Михайлович синінъ 

документынъа киртіпмес тіп хорыхчазынъ ма? 
Андарох хоза-хоза чоохтағлап пирерге кирек 
не?

Б о г д а н о в .  Хайпірее нимелерні читре 
чоохтаглап гшрем.

Д у с я .  Мин дее городсарох парчам. (Стол 
ӱстіндегі чач,ыннпрын чыыпча.)

Б о г д а н о в .  Андар синінъ парчанъ киреенъ 
чогыл.

Д у с я .  Анзын мин позым пілчем. Минінъ 
позымнынь сурығларым пар. (Парыбысча.)

И в а н  Г о р д е е в и ч .  Галетукты ол маға 
пирібіскен.

Б о г д а н о в .  Сага ба?.. Че чарир. Кизерзінъ. 
Кис-чӧр, амыр хазыхнань.

И в а н  Г о р д е е в и ч  (турча). Агыл-килим.
Б о г д а н о в .  Иван Гордеевич, арлиим, кис- 

чӧрерзінъ амыр-хазыхнанъ, піс городта нааны 
садып аларбыс.

И в а н  Г о р д е е в и ч .  Наазын, хынзанъ пи- 
рерзінъ маға, мынзын... хайди даа алып ал... 
Чаразып алар ӱчӱн...

Д у с я  (палыполығ, сумкалығ ту рад инь 
сыхча). Ағанъ, мин саға нымағымны чнтре чоох- 
табин салғам .. Ол странада чахсы д»а пол- 
ган полза, уғаа тарынчах кізі полған, ол позы 
нангар ла сағысырап чӧрченъ... Ағастар чол- 
лалып ӧсчеткен чирде тоғыр турыи-алып, хыс- 
хыр-сыххан: „Позытпаспын, мында маға чахсы 
паза кӧгліг, ортахтын ибірти аарнъар!.. Хайдар 
паризынъ, ағанъ?

Ив а н  Г о р д е е в и ч .  Амох килем, тохта. 
(Парыбысча )

Б о г д а н о в .  Ма! Хығыр! ( Чач,ын пирче).
Д у с я  (улуг тыныбызып, чаңынны алып 

алча). Чарыда чоохталғаннары паза доказатель- 
стволары... Олохтар ба, я?.. ( Чаӌьінын кӧрче.) 
Килістірбеске чарат-салғаннар... Нимені?.. Ни- 
мені килістірбеске?

Б о г д а н о в .  Сах андағ.
Д у с я .  „Пір чылға тохтадарына килістір- 

беске, нааорынға пӱӱліі чайғыдох кӧзірерге- ... 
Хайдағ ниме пол-парды?

Б о г д а н о в .  Пол-парды ба? Мин чонны 
чыырға сидік полар тіп сағынғам, хыра тараан 
соонда тоғыстань тынанарға 5’р ниместе ле по- 
зыдыбысханнар.. Че МТС-тінъ тоғысчылары- 
нань пасха, хайзы-полза иредседательлар, кол­
хоз брнгадирлары, чыылыс-килгеннер. . Улуғ 
киректіг сурығ! . Уғаа кӧп чоох полған ,. Ми- 
нінъ дее чоохтааным чарадыбох-турғаннар, 
гіірееде чаратпинох-турғаннар.. Ананъ мин 
оларнынъох онъдайынанъ полыбысхам... Мын-

даты туралар ағас станциязына паза питомни­
ка халарлар. Паа орында колхозтар складтар. 
чуртачанъ ікі тура, ремонт итченъ мастерской- 
ны кирпичтенъ п$>дір-пирер полчалар... Ӱр ни- 
меске районнанъ брезент палаткалар алғлап 
аларбыс паза айр-пеер тарт-чӧрченъ барактар.

Ду с я .  Чоннынъ кӱзі асты ба?
Б о г д а н о в .  Чох, мин позым, киректінъ 

онъдайын піліп алгандох, мин прайларынанъ 
пурун кӧзерге тіп чоохтаам. Иртен син чоохта- 
бысханда, сагыс таа хабын-полбин халгам... 
Тоғыс ткнъ кӧп, ағаа хоза, ол кӧзісненъ тарты- 
зарға кирек. Анча кӧп тоғысты толдырарға сы- 
дас-полбиныбызарбыс тіп сағынғам. Че хачан 
чон манъзырабин ӱзӱргенде... Ол государ- 
ственнай кирек ноза... Ксллективненъ сурығны 
уғаа чахсы ӱзӱрерге... Чон анзын чаратча, си­
ни сын полды, Дуся.

Д у с я .  Кӧрчезінъ, пістінъ чоныбыс хайдағ- 
дыр! Ан-ай, Серёжа, хайди саға уядыстығ ни-
мес?

Б о г д а н о в .  Уядыстығ.
Д у с я  анынъ мойнына артылыбысча.

Ив а н  Г о р д е е в и ч  (кірче). Галстук табыл- 
парды ба?

Б о г д а н о в .  Табыл-парды!.. Кӧрчезінъ... 
мойнымда... Кӧдіртее-чӧрерге ниик нимезок...

Д у с я .  Син, ағанъ, галстукты агаа пирбе! 
Ол саға. Анынъ прозынынъ ӱчӱн кӧмес чарғы- 
чахаанын идібӧксаларға кирек... Андағ даа

пелза, ол чахсы, позынанъар ла сағысырабинча. 
Че, Серёжа, паранъ, кӱн кір-парир... Анымчох,' 
ағанъ... Тасхар хараа соохха алдыр-салдар...

Дуся Богдановтанъ хада парыбысчалар.

Ив а н  Г о р д е е в и ч  {сцена хазынзар ки­
лт ). Мин тӧреели дее галстук киспеем. Хын- 
минчам... Мындағ нимелерні мин паламнынъ па- 
лазы Алёшаа чыыдырбын... Танъда піс анынанъ 
Савельевназар питомникка ӱрен пнрерге парар- 
быс... Ағастар, садтар праіі чирде ӧссіннер... 
Пістінъ чоннынъ улуғ ӧрчіліг чуртазына... 
Орта ба? А-а-а-пчхи!

З а л д а н ъ  т а б ы с т а р .  Орта! Хазығох чбр- 
нъер!.. Хазығох чӧрнъер, ағанъ!

Ив а н  Г о р д е е в и ч  {Пазын мӧкейтіп). 
Чахсы алғыстапчам сірерні.

К ӧ з е н ъ е

